Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023  ԹՎԱԿԱՆԻ ՀՈՒԼԻՍԻ  6-Ի N 1098-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ 
	1. ՀՀ արդարադատության նախարարություն

	24.10.2023թ.

	
	N/27.0.01/4960-2024

	[bookmark: _dx_frag_StartFragment]Ի պատասխան Ձեր՝ 2024 թվականի փետրվարի 1-ի թիվ 01/1235-2024 գրության՝ կից ներկայացվում է «Հայաստանի Հանրապետության  կառավարության 2023  թվականի հուլիսի 6-ի  N 1098-Լ որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:	
«Հայաստանի Հանրապետության  կառավարության 2023  թվականի հուլիսի 6-ի  N 1098-Լ որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է։


	2. ՀՀ տարածքային կառավարման և ենթակառուցվածքների նախարարություն
	09.02.2024թ.

	3. 
	N ԳՍ/15.3/4277-2024

	«Հայաստանի Հանրապետության  կառավարության 2023  թվականի հուլիսի 6-ի  N 1098-Լ որոշման մեջ փոփոխություններ և լրացումներ կատարելու մասին» ՀՀ    կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի: 


	Ընդունվել է:


	3․ ՀՀ ֆինանսների նախարարություն
	21.02.2024թ.

	
	N 01/9-2/3852-2024

	ՀՀ էկոնոմիկայի նախարարության 01.02.2024թ. N 01/1235-2024 գրությամբ ներկայացված Հայաստանի Հանրապետության  կառավարության 2023  թվականի հուլիսի  6-ի N 1098-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է երկարացնել Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի (այսուհետ՝ Ծրագիր) գործողության ժամկետը (2023-2024թթ. փոխարեն սահմանել 2023-2025թթ.) և փոխել hամայնքի կողմից գնահատողի հետ կնքված պայմանագրի (այսուհետ՝ Պայմանագիր) ֆինանսավորման ժամկետը (2023թ. փոխարեն սահմանել 2024թ.), հայտնում ենք հետևյալը.
Ծրագրի 11-րդ կետի համաձայն Էկոնոմիկայի նախարարությունը Պայմանագրի պատճենը ստանալուց հետո մեկամսյա ժամկետում ՀՀ վարչապետի աշխատակազմ է ներկայացնում առաջարկություն՝ ՀՀ 2023 թվականի պետական բյուջեում վերաբաշխում կատարելու կամ ՀՀ կառավարության պահուստային ֆոնդից նախարարությանը գումար հատկացնելու վերաբերյալ՝ Պայմանագրի ֆինանսավորումն ապահովելու նպատակով: Այս կապակցությամբ հարկ է նշել, որ Էկոնոմիկայի նախարարության կողմից շրջանառվել է Պայմանագրի ֆինանսավորումն ապահովելու նպատակով ՀՀ 2024թ. պետական բյուջեից գումար հատկացնելու մասին ՀՀ կառավարության համապատասխան որոշման նախագիծ (06.02.2024թ. N 01/1629-2024 գրություն), որի հիմնավորման համաձայն Պայմանագիրը կնքվել է 2023թ. նոյեմբերի 24-ին: Եթե հաշվի առնենք, որ դրանից հետո մինչև 2023թ. տարեվերջ ժամանակահատվածը բավարար էր Պայմանագրի ֆինանսավորումն իրականացնելու համար անհրաժեշտ գործընթացներն ապահովելու համար, ինչպես նաև այն հանգամանքը որ Ծրագիրն ընդունվել է 2023թ. հուլիս ամսին, բացահայտման կարիք ունեն Ծրագրի՝ սահմանված ժամկետներից դանդաղեցման և վերջիններիս Նախագծով առաջարկվող երկարաձգման պատճառները: 

	Մասամբ է ընդունվել:
ՀՀ Տավուշի մարզի Իջևան hամայնքի և գնահատող կազմակերպության միջև 2023 թվականի նոյեմբերի 24-ին կնքված պայմանագրի համաձայն ծառայությունների մատուցման ժամկետ է սահմանվել պայմանագիրը կնքելուց հետո 45 օրացուցային օրը (լրացել է 2024 թվականի հունվարի 8-ին), իսկ ծրագրի 13-րդ կետի համաձայն նախարարությունը համայնքի հետ պայմանագիր է կնքում և ֆինանսավորման գումարը փոխանցում է համայնքին՝ կատարողական ակտերի հիման վրա։
Նախարարությունը վերոգրյալի վերաբերյալ (ֆինանսավորումն ապահովելու առաջարկություն կներկայացվի 2024 թվականին) տեղեկատվություն է ներկայացրել Վարչապետի աշխատակազմ։ 

	Միաժամանակ, հաշվի առնելով, որ կառավարության պահուստային ֆոնդից գումար հատկացնելու վերաբերյալ ՀՀ կառավարության որոշման նախագծի շրջանակներում, ՀՀ ֆինանսների նախարարության կողմից առաջարկվել էր պահանջվող գումարի հատկացումը դիտարկել Էկոնոմիկայի նախարարությանը 2024թ. հատկացված միջոցներից վերաբաշխումների ճանապարհով՝ առաջնահերթությունների վերանայման համատեքստում (նկատի ունենալով, որ Ծրագրից բխող ծախսերը նախատեսված չեն ՀՀ 2024թ. պետական բյուջեով), Նախագծի ընդունելի համարվելու դեպքում առաջարկում ենք որպես փոփոխություն նախատեսել նաև Ծրագրի 11-րդ կետից Պայմանագրի ֆինանսավորումն ապահովելու նպատակով ՀՀ կառավարության պահուստային ֆոնդից գումար հատկացնելու մասին հատվածը հանելու վերաբերյալ համապատասխան դրույթ:

	Ընդունվել է։






	4․ ՀՀ Վարչապետի աշխատակազմ
	29.03.2024թ.

	
	N 02/16.20/11546-2024

	[bookmark: _Hlk167894181]Ձեզ է վերադարձվում «Հայաստանի Հանրապետության կառավարության 2023 թվականի հուլիսի 6-ի N 1098-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի փաթեթը՝ հիմք ընդունելով ՀՀ կառավարության 25.02.2021թ. N252-Լ որոշմամբ հաստատված աշխատակարգի 20-րդ կետի 4-րդ ենթակետի պահանջը, ինչպես նաև ՀՀ կառավարության 10.10.2018թ. «Հանրային քննարկումների կազմակերպման և անցկացման կարգը սահմանելու և ՀՀ կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշմամբ հաստատված հավելվածի 3-րդ կետը (ՀՀ կառավարության ներքին իրավական ակտերի նախագծերը ևս ՀՀ օրենսդրությամբ սահմանված կարգով ենթակա են հանրային քննարկման):

	Ընդունվել է։


	5․ ՀՀ Վարչապետի աշխատակազմ
	02.05.2024թ.

	
	№ 02/16.20/15437-2024 

	[bookmark: _Hlk167894169]Ձեր քննարկմանն է ներկայացվում «Հայաստանի Հանրապետության կառավարության 2023 թվականի հուլիսի 6-ի N 1098-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Վարչապետի աշխատակազմի իրավաբանական վարչության  կողմից տրված եզրակացությունը: Խնդրում եմ առաջնորդվել ՀՀ կառավարության 25.02.2021 թվականի N 252-Լ որոշմամբ հաստատված Կառավարության աշխատակարգի 25-րդ կետով:
ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2023 թվականի հուլիսի 6-ի N 1098-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
              Նախագծի 2-րդ կետով նախատեսվում է, որ սույն որոշման 1-ին կետի 3-րդ ենթակետը տարածվում է մինչև սույն որոշումն ուժի մեջ մտնելը ծագած հարաբերությունների վրա, սակայն, պարզաբանված չէ նշված կետին հետադարձ ուժ տալու մասին դրույթ նախատեսելու անհրաժեշտությունը:

	Ընդունվել է։
Հիմնավորումը լրամշակվել է։

	6․ Ֆինանսատնտեսական նախարարական կոմիտեի նիստ
	29.05.2024թ.

	
	

	Առաջարկվեց նախագիծը համաձայնեցնել Ֆինանսների նախարարության հետ, հաշվի առնելով ներկայումս ծրագրի ժամկետի  երկարացման նպատակահարմարությունը և այն, որ Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի  շրջանակում 2025 թվականի պետական բյուջեով տնամերձ հողամասերում այգեհիմնման և  ոռոգման արդիական համակարգերի ներդրման  համար գումար նախատեսված չէ։
	Ընդունվել է։
Նախագծի հիմնավորումը լրամշակվել է։




